
				এই পাতাটির মুদ্রণ সংশোধন করা প্রয়োজন। 
১৭৩
পুরাকালে এই নগরেই কতকগুলি উপভোগশীল পৌরগণ পৰ্ব্বতশিখরে ও উদ্যানমালায় নৰ্ত্তনাদি দ্বারা বিহার করিতেছিল । ৫০ ৷
অনন্তর হরিণনয়ন ঘন স্তনী এক গোপরমণী বিক্রয়ার্থ মাখন লইয়া ঐ পথ দিয়া যাইতেছিল । গৰ্ভভারে অলসগতি গজগামিনী রমণী শনৈঃ শনৈঃ তথায় উপস্থিত হইয়া সম্পৃহভাবে তাহাদিগকে বিলোকন করিয়াছিল । ৫১-৫২ |
পৌরগণ গোপরমণীর বনমৃগীসদৃশ মুগ্ধ বিলোকনে আকৃষ্ট হইয়৷ আবেগ সংবরণ করিতে ন পারায় সোৎকণ্ঠ হইয়াছিল । ৫৩ ৷
গোপরমণী পৌরগণকর্তৃক নিমন্ত্রি ত হইয়া মদনমত্ত হইয়াছিল। প্রমাদিনী গোপরমণী নিজ শীল ভ্ৰষ্ট হইল, তাহা বুঝিতে পারে নাই । ৫৪। তৎপরে পৌরজন চলিয় গেলে রতিশ্রমবশতঃ গোপরমণীর গর্ভ ধৈর্য্যসহ পতিত হইল । উহা যেন কোপবশতই অরুণবর্ণ হইয়াछिन । ¢९ ।।
ইত্যবসরে গোপরমণা তাহার পুণ্যবলে সেই পথ দিয়া সমাগত দেহ ও মনের প্রসন্নকারী প্রত্যেকবুদ্ধকে দেখিতে পাইল এবং তাহাকে দূর হইতে প্রণাম করিয়া নবীতমূল্যে প্রাপ্ত পাঁচশত আমফল মনে মনে নিবেদন করিল । ৫৬-৫৭ ৷
সেই পুণ্যে সে সমৃদ্ধিশালী যক্ষকুলে জন্ম গ্রহণ করিয়াছে । পপঃ শত আমি দান করায় ইহার পঞ্চশত পুত্ৰ হইয়াছে। শীল ভ্ৰষ্ট হওয়ায় হিংসাবতী হইয়াছে এবং প্রত্যেকবুদ্ধকে প্রণাম করায় এখন শিক্ষাপদ লাভ করিল । ৫৮-৫৯ ৷
সৰ্ব্বলোকশাস্তা ভগবান এইরূপ বিবিধ বিপাকপূর্ণ যক্ষাঙ্গনার বিচিত্ৰ কৰ্ম্মতন্ত্রবার্তা বলিয়া সংসারসাগরে কুশলসেতু নিৰ্ম্মাণ পূর্ববক জনগণের পুণ্যচিত্ত বিধান করিয়াছিলেন । ৬০ ৷

